
 
CYNGOR  CYMUNED  TRAWSFYNYDD  COMMUNITY  COUNCIL 

  
 

COFNODION  O’R  CYFARFOD  A  GYNHALIWYD AR  Y  3YDD O FEHEFIN 2026 
 
Yn bresennol:       Yr Is-gadeirydd:  Glain Eden Williams. 
  
Y Cynghorwyr:   Richard Davies, Elan Mai Jones-Roberts, Hefin Jones, , Idwal Williams.  
    
Hefyd yn bresennol: Karen Hughes (Swyddog Ariannol), Lona Williams (Clerc).   

 
Ymddiheuriadau: Elfed Roberts (Cynghorydd Sir), Aron Roberts, Aranli Thomas, Enid Roberts, Iwan Jones. 
 
 
2527 - COFNODION 
 
Cyflwynwyd, cadarnhawyd a llofnodwyd cofnodion y 5ed o Fai fel y rhai cywir gan yr Is-gadeirydd.  
 
 
2528 - AELODAU IS-BWYLLGORAU 
 
Cadarnhawyd aelodau yr Is-bwyllgorau fel a ganlyn: 
 
Brys a chynllunio 
Hefin W Jones, Elan Mai Jones-Roberts, Huw Jones, Richard Davies, Aron Roberts, Glain Williams, Sarah Hughes. 
 
Mynwentydd Pencefn a Salem 
Hefin W Jones, Huw Jones, Idwal Williams, Aron Roberts, Glain Williams. 

 
Llwybrau 
Hefin W Jones, Enid Roberts, Richard Davies, Idwal Williams, Aron Roberts, Glain Williams. 
 
Ysgol Bro Hedd Wyn   
I’w gadarnhau ond cytunwyd gofyn i Aron Roberts. 
 
Un Llais Cymru  
Aron Roberts, Glain Williams. 
 
Cyfeillion Ysbyty Coffa Ffestiniog  
Enid Roberts 
 
Clwb Prysor  
Idwal Williams 
 
Ysbyty Alltwen  
Iwan Jones 
 
Rhanddeiliad Safle Datgomisiynu Trawsfynydd  
I’w gadarnhau ond cytunwyd gofyn i Iwan Jones 
 
Neuadd Gyhoeddus Trawsfynydd   
Hefin Jones, Aron Roberts 
 
 



Grŵp Ymgynghorol Defnyddwyr Llyn Trawsfynydd  
Hefin Jones gydag Idwal Williams yn ddirprwy 
 
Cyfeillion yr Ysgwrn Hefin Jones 
 
Elusen Gerald Williams 
Hefin Jones, Aron Roberts, Glain Williams.  
Y Swyddog Ariannol i gysylltu â Bestinvest er mwyn newid yr enwau sydd yn bodoli ar y cyfrif ar hyn o bryd.  
 
 
2529 - MATERION YN CODI O’R COFNODION 
 
1401(3b) a 2191(1) - Garej Lôn - Adroddodd y Clerc ei bod wedi derbyn gohebiaeth gan Ms Keira Sweenie ynghylch y 
pryderon sy’n ymwneud â Garej Lôn. Nododd fod Awdurdod Parc Cenedlaethol Eryri wedi cadarnhau nad oes tystiolaeth 
o dor-rheolaeth cynllunio wedi’i ganfod yn dilyn ymchwiliadau blaenorol, ac felly nad oes gan yr Awdurdod bwerau 
pellach i ymyrryd o dan ddeddfwriaeth cynllunio. Nodwyd hefyd nad yw Cyngor Gwynedd yn ymwybodol o unrhyw 
newid materol yn y sefyllfa ers ei ohebiaeth flaenorol ar y mater. Trafododd y Cyngor y pryderon a godwyd ynghylch 
cerbydau wedi’u difrodi a’r posibilrwydd o hylifau llygredig yn gollwng. Yn dilyn trafodaeth, cytunwyd y dylai’r Clerc 
gysylltu â’r cyrff perthnasol a argymhellwyd yn yr ohebiaeth, sef Cyfoeth Naturiol Cymru ac, Gwasanaeth Iechyd yr 
Amgylchedd Cyngor Gwynedd, er mwyn ceisio cyngor pellach a thynnu eu sylw at y pryderon a godwyd. 
Cytunwyd cysylltu â’r awdurdodau perthnasol fel yr argymhellwyd. 
 
1774(4) - Gardd Sylvia Crowe, Sgwar y Ddraig a’r Adeilad Man Gwylio – Cytunwyd y byddai’r Cyngor yn aros i dderbyn 
unrhyw ddiweddariadau pellach. 
 
1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 –  
Adroddodd y Cynghorydd Hefin Jones fod y Cynghorydd Sir Elfed Roberts wedi anfon llythyr at y Dirprwy Weinidog dros 
Drafnidiaeth ynghylch y pryderon diogelwch ar yr A470/A4212. Nodwyd ei fod yn aros am ymateb. 
 
2068(2) - Mynwent Pencefn Adroddwyd bod R G Jones wedi darparu prisiad ar gyfer y ddau ddarn o dir, sef £10,000 am 
un darn a £12,500 am y darn arall, gan roi cyfanswm o £22,500. Cytunwyd y dylai’r Clerc a’r Cynghorydd Hefin Jones 
neu’r Cynghorydd Richard Davies gyfarfod â perchennog y tir, i drafod y mater ymhellach. 
 
2252(3) - Cofeb Hedd Wyn (Naomi Jones Awdurdod Parc Cenedlaethol Eryri) Nodwyd bod angen eglurhad pellach 
ynghylch trefniadau a chyfrifoldebau’r prosiect adnewyddu’r gofgolofn. Trafododd y Cyngor y mater a cytunwyd bod y 
Clerc i ysgrifennu at y Pensaer, Rhys Llwyd Davies, gan geisio eglurhad ynghylch pwy sy’n gyfrifol am gydlynu a 
datblygu’r prosiect. Nodwyd mai dealltwriaeth y Cyngor Cymuned erioed fu nad y Cyngor oedd yn cydlynu’r prosiect a 
cyfraniad ariannol o £1,000 yn unig tuag at y gwaith sydd. Mynegwyd pryder hefyd fod y sefyllfa yn parhau’n aneglur o 
ran pwy sydd â chyfrifoldeb dros y penderfyniadau dylunio, y caniatâd perthnasol a datblygiad cyffredinol y prosiect. 
Cytunwyd anfon gohebiaeth at Rhys Llwyd Davies, gyda Naomi Jones o Awdurdod Parc Cenedlaethol Eryri wedi’i chopïo 
i mewn, i geisio eglurhad ynghylch y trefniadau a’r camau nesaf, gyda’r bwriad o sicrhau bod y prosiect yn symud 
ymlaen ac yn cael ei gwblhau cyn gynted â phosibl. 
 
2255(1) - Pont droed Llyn Trawsfynydd – Adroddwyd bod dogfennau a llythyrau pwysig mewn perthynas â’r bont droed 
wedi’u hanfon at y cyfreithwyr. Nodwyd hefyd fod eitem am y bont wedi ymddangos ar raglen Heno yn ystod y mis 
diwethaf. Cadarnhawyd fod y cyfreithwyr wedi gofyn i’r Cadeirydd a’r Is-gadeirydd lenwi ffurflen ar-lein, a nodwyd bod y 
ffurflenni hyn bellach wedi’u cwblhau. Adroddoddwyd bod y Cynghorydd Elfed Roberts yn mynychu cyfarfod gyda NRS 
ar ddiwedd y mis ac y bydd yn gofyn am ddiweddariad ar sefyllfa’r bont. Gofynnwyd i aelodau’r Cyngor anfon unrhyw 
gwestiynau perthnasol ato ymlaen llaw er mwyn iddo eu codi yn ystod y cyfarfod. Nodwyd y bydd y Cynghorydd Hefin 
Jones yn sicrhau bod manylion y ddeiseb yn cael eu trosglwyddo i’r Cynghorydd Sir Elfed Roberts. Adroddodd y 
Cynghorydd Idwal Williams fod llwybrau cyhoeddus a llwybr marchogaeth yn bodoli cyn codi’r bont, a bod y bont wedi’i 
darparu yn lle’r hawliau tramwy hynny. Penderfynwyd y byddai’r Cynghorydd Idwal Williams yn trosglwyddo’r 



wybodaeth berthnasol i’r Clerc er mwyn iddi gael ei anfon ymlaen at y cyfreithwyr i’w hystyried fel rhan o’r achos. 
Dangosodd y Cynghorydd Hefin Jones ddyluniadau ar gyfer sticeri achub y bont cytunwyd ar yr ail ddyluniad ond dylid 
ychwanegu Trawsfynydd ar y sticeri cyn eu hargraffu. Cytunwyd i osod côd qr arno er mwyn cysylltu efo Facebook achub 
y bont.  
 
2334(1) - Gwefan y Cyngor - Adroddwyd bod gwefan newydd y Cyngor bellach wedi’i lansio’n swyddogol. Nodwyd hefyd 
fod cyfeiriad e-bost newydd wedi’i greu ar gyfer defnydd swyddogol y Cyngor.  Adroddodd y Swyddog Ariannol eu bod 
angen anfon cofnodion y Cyngor o fis Ionawr 2025 ymlaen, ynghyd â pholisïau, rheolau, adroddiadau ayb y Cyngor i Gwe 
Cambrian er mwyn sicrhau fod y wybodaeth angenrheidiol yn cael ei gyhoeddi a’i gadw’n gyfredol ar y wefan. 
 
2416(3) - Ffordd y Pentref/Parcio – Nodwyd fod y Cynghorydd Sir Elfed Roberts wedi cysylltu gyda Mr Adrian Williams i 
drafod y mater ymhellach, ond nad yw trefniadau ar gyfer y cyfarfod sydd hefyd i gynnwys y Cynghorydd Richard Davies 
wedi’u cadarnhau hyd yma. 
 
2429(4) - Ffordd gefn 7-12 Bro Prysor – Cytunwyd i gadw’r mater hwn ar y cofnodion er mwyn sicrhau bod y  
gwaith yn cael ei gwblhau yn y dyfodol.  
 
2464(1) - Gor-yrru yn Stesion – Penderfynwyd y byddai’r Cynghorydd Elfed Roberts yn rhoi diweddariad pellach yn y 
cyfarfod nesaf.  
 
2470(1) – Parc Bryn Glas – Derbyniwyd ymateb gan Mr Mark Ghan yn nodi ei fod yn fodlon cyfarfod gyda’r Cyngor. 
Cytunwyd y bydd Mr Mark Ghan yn cyfarfod â’r Cynghorydd Hefin Jones ddydd Gwener. 
 
2470(2) – Trydan i’r diffibiwlwr yn Stesion - Adroddwyd bod yr offer yn cael ei osod ar hyn o bryd ond nad yw’r gwaith 
wedi’i gwblhau eto. Nodwyd bod y Clerc wedi anfon e-bost at Mr Tomos Hughes ond nad oedd ymateb wedi’i dderbyn 
hyd yma. Dywedwyd hefyd y byddai’r Cynghorydd Elfed Roberts yn anfon e-bost ato hefyd. 
 
2498(1) – Cae Chwarae Bro Prysor – Adroddwyd nad oed diweddariad parthed pris wedi ei dderbyn gan Adra hyd yma. 
Nodwyd bod Mr Derwyn Griffiths wedi rhoi pris o £200 i dorri’r cae, ond byddai’r Cyngor yn aros am bris ysgrifenedig 
cyn bwrw ymlaen. 
 
2498(2) – Giat Salem - Adroddwyd bod Mr Morgan Jones wedi rhoi pris o £50 am drwsio’r giât a £270 am y ffens a £60 
am y slabiau. Nodwyd bod y Cadeirydd Aron Roberts wedi cadarnhau’r manylion gyda Morgan Jones am y gwaith. 
Nodwyd hefyd bod angen cadarnhau pa fath o ffens mae y Cyngor yn dymuno ei chael, a cytunwyd y dylai fod yr un 
math â’r ffens sydd yno ar hyn o bryd, gyda weiren bigog arni.  
 
2498(7) – Camperfans yn y Maes Parcio - Nodwyd ymateb gan Ms Ceri Hughes Thomas Cyngor Gwynedd yn egluro bod 
y maes parcio yn un di-dâl sydd wedi’i ddarparu er budd y gymuned gyfan, ac felly’n agored i amrywiaeth o 
ddefnyddwyr. Esboniwyd bod arwyddion cynghorol wedi’u gosod yn y gorffennol, ond nad ydynt yn orfodadwy’n 
ffurfiol, ac nad yw gosod rhwystrau uchder yn syml oherwydd gwrthwynebiadau posibl gan rai trigolion. Cytunwyd gofyn 
i Ms Ceri Hughes Thomas am ei hargymhelliad ynghylch y ffordd orau ymlaen gyda’r mater. 
 
2505(6) - YMCA - Adroddwyd nad oedd unrhyw ddiweddariad pellach wedi’i dderbyn y mis hwn, a cytunwyd i barhau i  
aros am ddiweddariad. 
 
1511(2) - Cyflwr wyneb yr A470 a ffordd y pentref - Adroddwyd bod y lluniau wedi’u hanfon ymlaen ac y derbyniwyd 
ymateb yn cadarnhau bod Cyngor Gwynedd wedi ymweld â’r safle a llenwi’r tyllau sydd wedi’u nodi. Nodwyd bod y safle 
yn cael ei fonitro ymhellach. Fodd bynnag, cytunwyd bod angen llenwi’r twll sydd yn y pentref ger y Cross Foxes. 
 
2515(2) - Grant Cronfa Cefnogi Cynghorau Dinas, Tref a Chymuned Gwynedd 2026 - Adroddwyd bod e-bost wedi’i 
dderbyn yn flaenorol gan Mr Huw Antur Edwards, Cyngor Gwynedd, ynghylch cyfle grant drwy Gronfa Cefnogi 
Cynghorau Dinas, Tref a Chymuned Gwynedd 2026. Nodwyd fod y Cyngor yn dal i ddymuno trafod syniadau posibl ar 



gyfer prosiectau cymunedol ac i wahodd Mr Edwards i gyfarfod. Fodd bynnag, nodwyd nad oes ymateb wedi’i dderbyn 
hyd yma. 
 
2518(1) - Is-bwyllgor y Mynwentydd - Mae y Swyddog Ariannol yn bwriadu trefnu cyfarfod o Is-bwyllgor y Fynwent er 
mwyn trafod ac adolygu’r prisiau.  
 
2518(2) - Absenoldeb Cynghorwyr - Holodd y Cynghorydd Glain Williams ym mis Mawrth am oblygiadau cynghorydd 
sydd wedi ymddiheuro ers dros flwyddyn a heb fod yn bresennol mewn cyfarfodydd. Nodwyd bod e-bost wedi’i anfon at 
Un Llais Cymru, a cadarnhawyd nad yw unrhyw un sydd heb fynychu cyfarfodydd y Cyngor dros gyfnod o 6 mis bellach 
yn cael eu hystyried yn aelod oni bai bod y Cyngor yn fodlon derbyn y rhesymau am absenoldeb e.e. salwch. 
 
2518(7) - Twrch Daear yn cae chwarae Ty Llwyd - Adroddodd y Swyddog Ariannol, fod y mater yn ymwneud â’r twrch 
daear yn cae chwarae Ty Llwyd bellach wedi’i ddatrys, a cytunwyd talu yr anfoneb o £50 am y gwaith. Fodd bynnag, 
nodwyd bod y twrch daear wedi dod drwy lawr y parc chwarae, ac felly cytunwyd bod angen cysylltu â chyflenwyr offer 
y parc ynghylch y difrod, gan fod y lloriau’n ymddangos yn wan er eu bod yn weddol newydd. 
 
 
2530 – GOHEBIAETH 
 
(1)   Adroddwyd bod e-bost wedi’i dderbyn gan Ms Alys Rees yn atgoffa’r Cyngor bod mis ar ôl tan y dyddiad cau ar   
     gyfer cyflwyno ceisiadau grant (15fed Mehefin 2026). Nodwyd bod Cynghorau Dinas, Tref a Chymuned yn cael eu  
     hannog i ystyried cyfleoedd i wneud cais am gymorth ariannol, ac i gydweithio gyda’r Swyddogion Cefnogi  
     Cymunedau wrth ddatblygu a chwblhau ceisiadau.  

 
(2)   Cais cynllunio Rhif: NP5/78/601 - ail-adeiladu wal a gosod ffenestri newydd - Arwel, Pen-y-Garreg, Trawsfynydd.  
     LL41 4UB. Cytunwyd derbyn a chefnogi’r cais.  

 
(3)   Adroddwyd bod gwybodaeth wedi’i dderbyn gan Mr Sion Bryn Roberts ynghylch Clybiau Ieuenctid Cymunedol   
     2026–27, gan gynnwys manylion costau’r cynllun ar gyfer darparu clwb un noson neu ddwy noson yr   
     wythnos. Ystyriwyd y wybodaeth a’r opsiynau staffio, ac ar ôl trafodaeth cytunwyd i barhau gyda’r ddarpariaeth  
     am un noson yr wythnos gyda dau weithiwr. 
 
(4)   Derbyniwyd ebost gan y Cynghorydd Llywarch Davies yn ymddiswyddo a cytunwyd cysylltu gyda Chyngor  
     Gwynedd yn unol a’r broses arferol. 

 
 
2531 - ADRODDIAD ARIANNOL 

 
(1)    Derbyniwyd a cadarnhawyd yr Adroddiad Ariannol ynghyd a’r cyfrifon am y flwyddyn a gyflwynwyd gan y   
      Swyddog Ariannol. 
 
(2)    Adroddwyd bod y Ffurflen Flynyddol a’r dogfennau perthnasol wedi eu hanfon i Cyngor Gwynedd ar gyfer yr  
      Awdit Mewnol. 
 
(3)    Adroddodd y Swyddog Ariannol ei bod wedi cysylltu gydag Un Llais Cymru i drafod adroddiad Swyddfa Archwilio  
      Cymru ar gyfrifon 2024/25 gan bod y Cyngor yn cytuno nad oeddynt yn derbyn eu sylwadau.  Mae Un Llais  
      Cymru wedi gofyn am ebost dwy-ieithog yn nodi sylwadau a pryder y Cyngor.  Cytunodd y Swyddog Ariannol y  
      byddai yn anfon y gwybodaeth yn ystod y mis.  
 
 
 
 



2532 - MATERION I’W TRAFOD AR Y PRYD 
 
(1)   Adroddwyd bod y Clerc wedi paratoi llythyr i’w anfon at Bennaeth Ysgol Bro Hedd Wyn yn diolch iddi am ei   
     gwasanaeth. 
 
(2)   Adroddodd y Cynghorydd Hefin Jones fod un o drigiolion Cae Madog, wedi cael codwm yn yr ardal o amgylch  
     mynedfa ei chartref. Nodwyd mai tir preifat yw’r safle, ac y cysylltwyd â Cyngor Gwynedd, a chadarnhawyd mai  
     cyfrifoldeb y perchennog tir yw’r mater. Cytunwyd y bydd Hefin Jones yn adrodd yn ôl maes o law. 
 
(3)   Adroddodd y Cynghorydd Idwal Jones fod y fframiau o amgylch arwyddion stryd Pant y Celyn, Penlan a Bryn Glas  
     wedi dod yn hollol rhydd. Adroddwyd bod y Clerc wedi cysylltu â Mr Adrian Williams Cyngor Gwynedd, ac mae  
     wedi cadarnhau y bydd yn asesu’r arwyddion. 

 
 
Nid oedd materion ar gyfer y cyfarfod nesaf. 
 
 
2533 - ADRODDIADAU O’R CYFARFODYDD YN YSTOD Y MIS 
 
(1)   Adroddwyd bod Neuadd y Dyfodol wedi cael ei gymeradwyo gan Raglen Cyfleusterau Cymunedol. Nodwyd bod  
     angen cyflwyno cais llawn am £200,000 erbyn y 6ed o Awst. Mae’r pensaer Rhys Llwyd yn cynorthwyo gyda’r  
     rhaglen waith. 
     Adroddwyd hefyd fod Miss Becky Phasey ac Mrs Elan M Jones-Roberts yn arwain prosiect gyda’r plant, gan  
     gynnwys noson ffilmiau a gweithgareddau celf. 
     Nodwyd bod cais grant arall wedi’i gyflwyno i Gronfa Gymunedol Eryri am £25,200 ar gyfer ffenestri. Adroddwyd  
     bod Elfed Wyn ap Elwyn yn gwneud rhagor o waith ymchwil gan fod angen mwy o gyllid. 
 
 
 

CYFARFOD  NESAF  1  GORFFENNAF  2026   


